
Karolus etc. Eidem Iustitiario(Principatus) etc. Cum Nos
castrum Muri, situm in Iustitiariatu Basilicate, Petro
de Angot, dil. militi etc., duxerimus concedendum, f.
t.... [mandamus] quatenus victualia animalia seseque
moventia, que fuerunt manifestorum proditorum
nostrorum ipsius castri et per privatas detinentur
personas de Iustitiariatu tuo, inquirere invenire et capere
et iamdicto Petro vel suo nuncio pro eo, cui ea
concessimus, assignare procures.Proviso quod ad ea,
que de bonis predictis ad massarias vel aracias nostras
pervenerunt et nostris sunt procuratoribus assignata
manus tuas aliquatenus non extendas.

Datum in obsidione Lucerie, IX iunii XII ind.


